
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаын велӧдан организацияясӧс, 

кодъяс збыльмӧдӧны ӧтувъя велӧдан шӧр уджтасъяс, 

малокомплектнӧй велӧдан организацияясӧн шуӧм йылысь
“Россия Федерацияын велӧдчӧм йылысь” Федеральнӧй оланпас, “Велӧдчӧм йылысь” Коми Республикаса Оланпас серти Коми Республикаса Веськӧдлан котыр шуис:

1. Лыддьыны Коми Республикаын велӧдан организацияяс, кодъяс збыльмӧдӧны ӧтувъя велӧдан шӧр уджтасъяс:

а) малокомплектнӧй велӧдан организацияясӧн, кодъяс збыльмӧдӧны школаӧдз велӧдан уджтасъяс, - школаӧдз велӧдан организацияяс да (либӧ) налысь тэчас юкӧдувъяс, а сідзжӧ ӧтувъя велӧдан организацияяс бердын группаяс, кодъяс збыльмӧдӧны школаӧдз велӧдан уджтасъяс, кор быдтасъяслӧн ӧтувъя лыдыс 10 морт да этшаджык, кодъясӧс котыртӧма разнӧй арлыда ӧти группаӧ;

б) малокомплектнӧй велӧдан организацияясӧн, кодъяс збыльмӧдӧны улыс тшупӧда ӧтувъя, подув тшупӧда ӧтувъя, шӧр тшупӧда ӧтувъя велӧдан уджтасъяс, - ӧтувъя велӧдан организацияяс да (либӧ) налысь тэчас юкӧдувъяс, кор ӧттшӧтш кутчысьӧны  татшӧм условиеясӧ:

классъяслӧн шӧркодь лыдыс 10 морт да этшаджык;

ӧтувъя велӧдан мукӧд организациясянь ылысмӧмыс 15 км-ысь унджык да (либӧ) ӧтувъя велӧдан организацияяслӧн бокын меститчӧм ва вуджан мытшӧдъяс да на вомӧн пыр уджалысь вуджӧдчанін абутӧм вӧсна, чорыд веркӧса туйяс абутӧм вӧсна.

2. Индыны, мый 2015 вося тӧвшӧр тӧлысь 1 лунсянь 2015 вося ӧшым тӧлысь 31 лунӧдз кадколастӧ Коми Республикаын велӧдан организацияяслӧн, кодъяс збыльмӧдӧны ӧтувъя велӧдан шӧр уджтасъяс, ӧтувъя велӧдан мукӧд организациясянь ылысмӧмыс урчитсьӧ налӧн 12 км-ысь унджык ылысмӧмысь да (либӧ) налӧн бокын меститчӧмысь ва вуджан мытшӧдъяс да на вомӧн пыр уджалысь вуджӧдчанін абутӧм понда, чорыд веркӧса туйяс абутӧм понда.

3. Вӧзйыны Коми Республикаын меставывса асвеськӧдлан органъяслы сетны быд во тайӧ вося лӧддза-номъя тӧлысь 15 лунӧдз кадколастӧ Коми Республикаса йӧзӧс велӧдан министерствоӧ Коми Республикаын малокомплектнӧй велӧдан организацияясӧн шуӧм велӧдан организацияяслысь лыддьӧг лӧсьӧдӧм кузя вӧзйӧмъяс.

4. Коми Республикаса йӧзӧс велӧдан министерстволы лӧсьӧдны да быд во вынсьӧдны тайӧ вося сора тӧлысь 1 лунӧдз кадколастӧ Коми Республикаын велӧдан организацияяслысь лыддьӧг, кутшӧмъясӧс шуӧма  малокомплектнӧй велӧдан организацияясӧн.

5. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса веськӧдлысьӧс вежысьлы, коді уджмогъяс юклӧм серти координируйтӧ велӧдан юкӧнын Коми Республикаса олӧмӧ пӧртысь власьт органъяслысь удж.

6. Тайӧ шуӧмыс вынсялӧ сійӧс примитан лунсянь да паськалӧ 2015 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикалӧн

Веськӧдлан котырса Веськӧдлысь




      В. Тукмаков

Сыктывкар

2015 вося рака тӧлысь 20 лун

